
UMIEDEMEDE

Ihe omumuy a bu maka ahaghi otu nke jenda na njikota onu nke mba niile okachasj
n’okpuru ochichi Bende nke Steeti Abia. Jenda bu nkowa doro oha mmadu anya
banyere njirimara nwoke na nwaanyi. Anaghi akowa jenda n’usoro ndy n’ihi ihe e jiri
mara nwoke maobu nwaanyi mana e ji ihe doro oha mmadu anya akowa jenda. O bu
iwu a haziri ahazi zuru oha onu ma oge ufodu na-achikwa usoro mmeputa na
mmeputakwa, nkesa na oriri n"uzo oru o na-aru. Ihe gbasara jenda na-agbakwasi ukwu
na mmekorita di n’etiti nwoke na nwaanyi, oru ha na-aru, uzo mbanye, nakwa njikwa
n'the gbasara aku na uba, ike oru, mmasi na mkpa. Ahaghi otu nke jenda putara echiche
na uzp e si egosiputa na nwoke na nwaanyi ahaghi otu. QO na-egosiputa site
n’akpamoke, ma nke putara ihe ma nke oha mebere. Umunwaanyi na-angkari n’azu
umunwoke n’otutu ihe di iche iche tinyere agumakwukwo, icho oru, ebe a na-achg ohere
di iche iche na nnochi anya n’ebe ochichi no. Ahaghi otu nke jenda bu ihe juru ebe niile
n’ala anyj. Iji gabiga nsogbu nke a, obodo kwesjri ileba ya anya. Mbunuche ihe omumu
a bu ileba anya n’etu ahaghi otu nke jenda si emetuta ndi bi n’okpuru ochichi Bende
nke Steeti Abia. Ihe a choputara gosiri na anaghi emesa ymunwaayi omume etu e si
emesa ndi nwoke n'uzp nhataha n’obodo. Ahughi umunwaanyi dika ndi di mkpa
n’obodo kama a na-ahy ha dika ndji a ga-ahu anya o bughi ndi a ga-anu olu ha. Nke a
na-emetuta mmpe obodo na njikota aka onu nke mba niile. Ndi nchocha tunyere aro na
e kwesiri inwe jenda ha otu nke ga-enye onye obula no n’obodo ohere iha otu n’uzo di
iche iche dika oru, agumakwukwo na ndi 0zo. Uzo di etu a ga-eweta mmepe n’obodo
anyi nakwa ala anyi niile.

Okwu Putara The: Ahaghi otu, jenda, njikota gny, mba niile.

MKPOLITE

Jenda nke nwere nkowa oha dika nwoke na nwaanyi abughi otu ihe dika okike nwoke na
nwaanyi. Ihe e ji ama jenda bu udji oru e jiri mara nwoke na nwaanyi n’obodo, ndu onwe na
ndu oha mmadu. Dika otu FAO (1997) siri kowaa, ¢ kowara jenda dika mmekorita di n’etiti

nwoke na nwaanyi ma ihe gbasara nke a hury anya na nke e bu n'uche. Q bughi ihe ejietue
siri muo mmadu amata n’ihi njirimara nke mmekgahu nwoke magbu nwaanyi mana ¢ bu etu
e si wee mebe ya n’anya oha mmadu. Q bu iwu zuru oha a haziri ahazi jikotara obodo niile
onu nke oge ufodu na-acho uzo e si emeputa ma na-emeputakwa, uzo e si eke na uzo eji eri
(FAO, 1997).

A bia n'omenala, a na-aghota jenda n'uzo o kwesiri. Ha na-ahu ya dika ibuli naani
umunwaanyi elu, ma chefuo na ¢ bu mmekorita di n’etiti nwoke na nwaanyi, oru ha, uzo ha
si abanye ma na-elekota aku na uba, ike oru etu o kwesiri, ochicho na mkpa. Baumann (2000)
kowakwara na mmekorita jenda na-emetuta ezinulo, nchekwa, odinmma ezinulg, atumaty,
mmeputa na otutu ihe ndi 0zo banyere ndu. Ebumnobi ya bu igosi oru oha na omenala nke
nwoke obula maobu nwaanyi obula no n’obodo obula a kporo aha.

Ahaghi n’otu nke jenda bu nnukwu ogbatauhie nye njikota mmadu na mmepe obodo.
Umunwaanyi agbaala mbo buru ibu kemgbe 1990, mana ha enwetebeghi nhatanha jenda.
Oghom na-echere umuynwaanyi aka mgba bu uzo putara ihe n’ahaghi otu jenda (Human
Development Report, 2018). Oha obodo kemgbe uwa na-egosi akomoke n’ebe jenda
umunwaanyi ng, site n’inye ha obere oghere n’ebe agumakwuwko na inwe oke ala no. A bia
n’omenala, anaghi enye umunwaanyi ohere dika umunwoke n’ihi gbasara oke; iri ekpe na ihe
ga-akwalite oganihu obodo na ihe ndi ¢z¢. O bu ihe oha niile kwekoritara, n’ala anyi bu
Najjiria na ymunwaanyi ezughi oke n’ebe umunwoke no. N’ihi ya, a si na ha bu ndi “ime ulo
nke 0z0” (the other room). Dika etu onuogugu si gosi ya, Naijiria nwere umunwoke otu nari
na abuyo na naani ymunwaanyi asaa n'ulo nzuko Sineti. Nke a na-agbawa obi. Onuogugu
umunwaanyi di pasenti iri ise n’onuogugu ndi mmadu no n’ala anyi n’ihi ya, gini mere
goomenti ji emegbu ymunwaanyi n’ihe gbasara ochichi n’ala anyi.

A bian’gdinala, obodo anyi nke ala Igbo bu otu n'ime ha, a mapuru ymuynwaanyi n’iwu iketa
oke obula n’ala nne na nna ha, ajuju m aburu si, I bu nwa nwaanyi ¢ bu aru n’obodo anyi a?
Na mmadu esoghi n’otu udi okike ibu nwoke magobu nwaanyi ekwesighi ime ka ¢ hapu iba
uru maobu i di mkpa n’ebe ndi 0zo no n’obodo anyi.

Ihe a akowara n’elu ka Ugwuanyi (1996) kwenyere nke o kowara na isiokwu bu
“Umunwaanyi n"uwa taa bu ihe umunwoke ji eme ihe ochi ma na-emegbu ha n’obodo”.
Nkwenye oha obodo n’ala anyi bu na ymunwaanyi bu ndi na-adighi ike na ndi na-anaghi
eche uche nke gma. Okwu a na-egosi n'uzo puru iche na nsogbu a di anyi n’aka nke na oge
ufodu anaghi enye umunwaanyi ohere ka ha kwuo uche ha bara uru obulagodu mgbe ha
kwuru uche ha ahy, a na-eleghara ha anya.

N’obodo Afrika, oru akpomoke a na-ahu na jenda gbakwasara ukwu n’akuk¢ nkomiriko
jenda nke nyere umunwoke ike inochi ebe niile, ijikwa na imegbu umunwaanyi n’ihe gbasara
aku na uba, agumakwukwo na ochichi. N’ihi nke a, ¢ bu ihe doro anya ikwu ma a na-emegbu
umunwaanyi emegbu ma na-enye ha ohere ikpaghari naani ebe a choro ka ha gaa nke butere
ahaghi otu nke jenda.

Iji kowaa okwu a di n’elu nke oma, Azikiwe (1992) choputara na onodu umunwaanyin’obodo
ka nwekwara ihe ndi na-emetuta ya dika ihe ufodu a na-eme n’omenala na odinala Igbo.
Nkowa a di n’elu bu nke Azikiwe kowara na-akowa na a haziri obodo n'udi ¢ ga-eme ka
umunwaanyi kwenye n’oru na oke obula obodo nyere ha n’agbanyeghi na o nweghi ihe bara
uru inye ha udi oru ahyu magbu ikpa oke ahu a na-akpa iji gosi ahaghi otu nke jenda a na-eme
megide umunwaanyi.

Ihe kpalitere oru a bu n’ezie na omenala, akukoala na odinala ndi Igbo hibere isi n’ahaghi otu
nke jenda. Ihe omumu a, n’ezie choro ka e leba anya n"udi ihe ahaghi otu nke jenda na-eme
megide umyunwaanyi. Ahaghi otu nke jenda n’ezie bu uzo e si kwanye otu udi otu magbu otu
ndi mmadu n’akuku obodo site n’ime ka ha ghara ime ka anu olu, choputa ha maobu dobe
ha ebe o kwesiri.

Nsogbu Nchocha

Jenda bu ihe omenala turu anya n’aka bu oru na akparamagwa umunwoke na ymunwaanyi.
Nsogbu jenda bu iwu obodo a haziri nke oma zuru oha onu nke oge ufodu ihe na-achi ya bu
1zo mmeputa, oriri na nkesa oru. Q na-eleba anya na njirimara na uru nke omenala na obodo
nyere oke na nwunye. Nke a na-egosi na obodo obula nwere ukpury, iwu na ¢dinala na-achi
oru oke na nwunye nke bu akara na-egosi ihe e jiri mara omenala. Ahaghi otu nke jenda ka a
choputarala dika na o nwere mmetuta na-adighi mma nke gozu dika ogbata uhie nyere njikota
nke obodo niile n’ala anyi.

Ufodu mmetuta ndi ahu na-adighi mma gunyere ikpasi ha agwa n’ahaghi otu n’uzo omenala
n’ebe oke na nwunye no; enyeghi ha ohere na-ahaghi otu n"uzo ochichi, ory, agumakwukwo
na ndi 0z9. Nsogbu ndi a kara metuta ymunwaanyi ime ka ha na-ezute nsogbu di iche iche
n'uzo ha na-agba mbo ihu na a nuru olu ha gbughi naani ihu ha naani n’anya n’obodo dika
etu obodo si ahuta ha. N’ihi ya, 0 bu n’ihi nkowa ntoala a ka ndi nchocha ji gbaa mbo choputa
nsogbu nille ahaghi n’otu nke jenda na-eweta okachasi n’okpuru ochichi Bende nke di na
Steeti Abia iji weghachite udo na idinotu n’obodo anyi nke ga-emecha wetara oganiihu
n’obodo.

Nkowa Doro Anya Maka Jenda

Okwu a bu jenda dika Daniel E Gberevbie na ndi 9zo (2014) siri kowaa abughi otu ihe ya na
ihe gbasara oke na nwunye naani n’obodo. Jenda na-arutu aka n’ihe a turu anya n'uzo
omenala bu oru na akparamagwa oke na nwunye. Q na-elenye anya n’agwa na oru a turu
anya n’aka oke na nwunye maka mmepe obodo. O bu ntu e ji atunyere aku na uba, oke na
nwunye n’obodo anyi. Ihe gbasara jenda a na-eleba anya na mmekorita di n’etiti umunwoke
na umunwaanyi, oru ha, uzo e si abanye ma na-elekota aku na uba, ike oru, mmasi na ochichg.
Ihe ya na jenda na-agako na-emetuta ezinulg, nchekwa, odimma ezinulo, atumaty, mmeputa
nakwa otutu ihe ndi 9zo gbasara ndu. Beauvior (1989) huru jenda dika ihe ahu a ga-eji wee
kowaa mmeputa nke obodo na nke omenala n’ihe gbasara ibu oke na ibu nwunye. Q kowara
uzo oke na nwunye si emekorita n’etiti onwe ha. Qru ndi ahu a tury anya n’aka ha bu nke a
mury amy nke nwere ike igbanwe n’oge ma gbanwee n’etiti obodo na omenala (Gupta,
2000:5).

Na nchikota jenda bu okwu e ji egosiputa njirimara ndi obodo magbu omenala ehibere dika
oke na nwunye. Mgbe mmadu maobu ndi mmadu esonyeghi n'ukpuru e weputara, ihe onye
ahu ga-ahu bu iwepu ya n’obodo.

Ahaghi otu nke Jenda

Ahaghi n’otu nke jenda di Jackson (2008) siri kowaa bu uz¢ ebe umunwaanyi na umunwoke
na-ahaghi nha n"uzo ¢obula, n'uzo na-enweghi ngwucha ma nke na-eme ugbu a ma nke terela
aka, site n’igbaso uzo ebumnobi nke ya na ahumihe nke onye ¢zo. Ahaghi n’otu nke jenda na-
egbochi ma uto nke aku na yba ma na-ewedata ida ogbenye n’obodo anyi. Dika etu Bello-
Imeam (1987:1) siri kowaa, ahaghi n’otu nke jenda na-egbochi umunwaanyi ibanye ebe a na-
enwe ike mmkpebi, oghere agumakwukwo nakwa ikike ohaneze na mmepe akurungwa.
Obodo anyi na-akpa oke megide ymunwaanyi na umuagbogho ma na-egbochi ha ohere
agumakwukwgo, inwe ala na ihe onwunwe ndi ¢zo di mkpa n’ala anyi.

N’uzo odinala, a na-anapu ha ohere ma hapu ikpasi ha na umunwoke agwa n’uzo nhatanha
n’ebe ihe gbasara ihe nketa, uto aku na yba kwuru chim na ihe ndi 0zo. Nkwenye oha na eze
n’obodo by na, ymunwaanyi na umunwoke ahaghi otu. Umunwaanyi di ala n’ebe umunwoke
no, n’ihi ya asi na onodu ha bu “n’ime ulo nke 0zo”.

N’ala anyi bu Naijiria, anyi nwere umunwoke di otu nari na abug na naani umunwaanyi asaa
n'ulo nzuko Sineti. Nke a bu ihe mgbawa obi n’ihi na umunwaanyi mebere pasenti iri ise
n’onuogugu ndi mmadu niile bi n’ala anyi a bu Naijiria, keduzi ihe kpatara obodo ji emegbu
ha mgbe o ruru n’ihe gbasara ochichi. Qzokwa, obodo anyi amabichiela ymu anyi
umunwaanyi iketa oke ihe obula n’aka ndi muru ha. Ajuju m abury, ibu nwa nwaanyi ¢ bu
ary n’obodo anyi? Na mmadu esonyeghi n’otu okike mmadu ibyu nwoke maobu nwaanyi
ekwesighi ime ya onye na-adighi mkpa n’obodo anyi. N’agbanyeghi mbo na enyemaka niile
umunwaanyi no n'uwa niile na-agba ma na-enye, ndi obodo ka na-ahukwa umunwoke dika
ndi di elu ma hyta umynwaanyi dika ndi di ala. Nke a ka na-agakwa n’ihu n’obodo anyi ruo
taa.

Mwekota Mba

Ihe nweta putara ihe na mwekota mba na-agbado ukwu na goomenti kwu oto maka ndi
obodo ya niile. Dika etu Bello-Iman (1987), siri kowaa ya mwekota mba bu uzo e si ejikota ma
jisie ike mba, di iche iche magbu agburu di iche iche e hibere n"uz¢ dabara adaba site na jiko
aka odidi ndi a choputara omenala na uru ha. Mwekota mba a nwekwara ike ibu uzo e nwere
ike isi jikota obodo, mba magbu omenala na mmadu kwuru onwe ka ha buru nnukwu mba
magbu otu Steeti nwere otutu obodo n’ime ya iji nweta okwa di elu, ntukwasi obi na nlezi
anya amamihe nke mba di iche iche.

N’otu aka ahukwa Jacob na Tenure (1964:9) kowara na Enaruna (2014:63) n'uche ya na
mwekota mba/njikota obodo bu mmekorita obodo nke di n’etiti ndi mmadu ndi no n’otu
ochichi a, onodu echiche magbu ¢chicho nke a ga-etinye na mmemme e kwekoritara. Ihe nke
a putara bu na njikota obodo/mwekota mba na-eleba anya n’idi n’otu na nhibe iwu ndi dabara
adaba. Ozokwa, Coleman & Rosber (1954:9) kowara n’Enaruna (2014:63), hutara mwekota nke
mba dika mwedata omenala nke mba na-aga n’ihu, obi nkonelu nke mba ma kwusi iga n’ihu

ya n'uzo ikeputa obodo ochichi dabara adaba. Iji kowaa nke a nke oma, Ojo (2009:206)
kowakwara na Enaruna (2014:69) kowara na mwekota mba/njikota obodo bu uzo obere obodo
na ndi nwere nkowa doro anya ndi nwere nrube isi n’ebe obodo ha magbu Steeti ha kariri
nrubeisi nke oge gara aga. Na nchikota, Naijjiria dika obodo agbaala otutu mbo n’ebe ihe
gbasara njikota obodo/mwekota mba no. Iji maa aty, otu ndi na-efe ala nna ya bu NYSC n’aha
ichafu ka a na-eji agba ndi ntorobia na-anwu mpaghara akuku obodo anyi a niile bu Naijiria.
Ozokwa, ulpakwukwo ndi Sekondiri nke ndi goomenti etiti niile bukwa uzo 0zo e ji akwalite
nghota n’etiti ndi mmadu si agburu di iche iche.

Mmepe Obodo

Mmepe obodo gunyere uzo niile na mpaghara niile e si emepe obodo. Alolor (2014), kowara
na mmepe obodo na-eleba anya n’ikwalite odimma nke oha na eze na ndi mmadu bi n’ala
anyi. Q gbakwunyere na e nwere ike ikwalite odimma nke oha na eze a site n’inye ha ezigbo
onodu agumakwukwo, ezigbo uzo, mmiri di mma, ngwa a ji agwo oria na ihe ndi 9zo. N'otu
aka a hukwa, Lawal & Oluwatoyin (2011: 238) kowara mmepe obodo dika mmepe niile maobu
iji kota onu aku na yba nke oha na eze, ochichi tinyekwara oganiihu nke okpukpere chi nke
ala anyi maobu obodo anyi.

Uzo ka mma e si enweta nke a bu site na atumaty mmepe nke e nwere ike ikowa dika uzo di
iche iche e wekotara onu nke goomenti weputara. Ozokwa, Bhawna (2016) kwuru na e nwere
ike ikowa mmepe obodo n"uzo ka mma dika mmepe niile zuru oke na nke dabara adaba nke
gbasara mpeghara ma ¢ bu akuku obodo niile dika ochichi, aku na uba, agumakwukwo na
ndi 9zo. Ya by, mmepe obodo dika ubibi obodo ji arigo iji kwalite ndu ndi no n’obodo ya.

Nchocha A Huru Anya

Atmawati (2018) mere nchocha ihe gmumu n’ihe gbasara ile mmadu anya n’ihu na jenda
n’obodo anyi a: omumu n"udidi asusu nke nwere ikike jhorg nwoke na nwaanyi. Ebumnobi
ihe omumu bu ikpughe otutu uzo di iche iche etu obodo si eche echiche maka onodu nwoke
na nwaanyi site n’igbaso usoro asusu n’obodo. E mere ihe omumu a site n’imu maka njieme
asusu n’akuko ifo na akuko mere eme. Nchocha a gbasara usoro diskriptive, njieme e jiri mee
nchocha malitere site na ikuku intaneti site n’iji usoro nhatanha na nkesa. IThe a achoputara
na-egosi na ile mmadu anya n’ihu na jenda n’obodo anyi ka a na-egosi n'uzo di iche iche
n’odidi asusu na-ahoro nwoke na nwaanyi. Ihe omumu a di mkpa na nchocha nke a a na-eme
ugbu a n’ihi na ¢ gbara mbo ikowa lleba anya n'ufodu ihe ndi na-eweputa ndiiche ndi di
n’odidi asusu nke nwoke na nwaanyi. Ahaghi n’otu jenda zuru oha onu ebe niile n"uwa.
Quibria (1995) kwenyere na nkowa a di n’elu bu onye kowara na a bia n"uwa niile gbaa
gburugburu, umunwaanyi bu ndi na-anaghi agu akwukwo ma nweekwa obere ohere izg
okwa ochichi gbula n’oge ochichi.

Madubuike (2015) mere nchocha na omenala, jenda na njirimara akara na eziokwu nke obodo
Igbo. Ebumnobi nchocha a bu ihibe ihe nleba anya n’akara jenda ya na mwube na ewubeghi
njirimara nke hibere isi n’ime mmetuta obibia ndi ocha n’ihe gbasara akara jenda na njirimara
oha na eze. E nwetara njieme nchocha a site n’igba ajuju onu, mkparita uka n’etiti otu na otu
na ihe nleba anya. Ihe nchoputa na-ekpughe na ndi zara ajyju onu ahu bu ndi di afg iri abuo
na ise ruo n’afo iri ang na ise hutara ahaghi otu a dika nke omenala mere nke na-achoghi

mgbanwe odidi ya na nkwenye ya n’oge ugbu a mmepe obodo batarala. Ebe ndi zara ajuju
ndi di afg iri ise gaa n'ihu kwenyere na ¢ bu site na mmetuta ¢biba ndi ocha biara ma webata
agumakwukwo na okpukperechi bu ihe ndi bu mgborogwu maobu ihe ndi wubere ahaghi
n’otu nke akara jenda na njirimara na mpaghara obodo ahu. Nchocha bara uru na nchocha
nke a na-eme ugbu a n’ihi na ¢ kowara, isi ihe na-akpata akara jenda na njirimara ya nke
metutara nchocha nke ugbu a.

Bonny (2002) mere nchocha nke ya n’igosi jenda na ikowaputa oru jenda n'ufodu ejije
Amerika ohuru na ndi ochie a hooro. Ebumnobi nchocha a bu ileba anya etu e si egosi jenda
ma choputa etu e si achoputa oru jenda ma kowaa ya; n'ufodu ejije olorohuru na nke ochie
ndi Amerika. The iriba ama di na nchocha a bu nke sitere na nnukwu isiokwu bu jenda n’ihi
na ihe gbasara ya di oke mkpa na mpaghara akuku omumu ihe di iche iche ma na-achoputa
etu jenda si emetuta site otu mpaghara ruo na mpaghara nke 0zg ma ghotakwa etu nkowa si
enye aka n'ikowa jenda na ighota ihe bu jenda na mpaghara omumu ihe ¢zo. Ajyju nchocha
abuo nyere aka na nchocha a. Ajuju nchocha abuo ndi a choputara udi oru jenda e nwere na
udi akparamagwa agwa ahu na-eweputa. Q na-elebakwa anya itule ma oge maobu okike odee
ejije o nwere ka o si metuta ngosiputa jenda. Usoro ntule akomako bu usoro a gbasoro iji
choputa agwa a choro n’ejije nke obula.

Nchoputa gosiri na site n’oru jenda, agwa na-ahu oke nke na-akpachi akparamagwa ha na olu
ha. Ozokwa agwa ndi nwaanyi na-enweta ntaramahuhu siri ike ma ha mehie n’akaramagwa
ha karia agwa umunwoke. Jenda ndi e gosiri n’ejije oloroohuru kara weputa uzo odinala
choro karia nke ugbu a. Nchocha a bara uru na nchocha a na-eme ugbu a n’ihi na ¢ na-akowa
oru jenda etu o si metuta ejije ugbu a.

Mbunuche Nchocha
Mbunuche izugbe nchocha a bu ichoputa ahaghi otu jenda dika gdachi nyere mwekota mba
ma obu njikota obodo na mmepe obodo: okachasi na okpuru ochichi Bende nke Abia Steeti.

Mbunuche nchocha a kponkwem gunyere;

1. Ichoputa ihe na-ebute ahaghi otu jenda n’ebe mwekota mba maobu njikota na mmepe
obodo no.

2. Imata ihe ahaghi otu jenda a na-ebute n’obodo anyi.

3. Ichoputa ufodu ihe ndi a ga-eji gboo nsogbu a ahaghi otu jenda na-ebute nke na-egbochi
njikota na mmepe obodo.

Ajuju Nchocha

1. Gini na-ebute ahaghi otu jenda n’obodo anyi?

2. Kedu nsogbu ahaghi otu jenda na-ebute n’ebe njikgta na mmepe obodo no?

3. Gini bu ihe ufodu a ga-eji gbochie nsogbu ndi a ahaghi otu jenda na-ebute nke na-egbochi
idinotu na mmepe obodo.

Uma Okwu/Echiche Nchocha
Echiche/uma okwu nchocha ndi a ka e mebere iji nye aka duzie nchocha a. A nwalere ha site
n’iji okwa iriba ama 0.05.

UO:1 - o nwere ndiiche a huru anya di n’etiti miin n’ogo ndi nwoke na ndi nwaanyi zara ajuju
onu n’ihe kpatara ahaghi otu jenda n’ebe njikota na mmepe obodo no.

UO:2 - o nweghi ndiiche a huru anya n’etiti miin n’ogo ndi nwoke na ndi nwaanyi zara ajuju
onu n’ihe gbasara nsogbu ahaghi otu nke jenda na-ebute n’obodo anyi.

UQO:s - o nweghi ndiiche ahuru anya di n’etiti miin n’ogo ndi nwoke na ndi nwaanyi zara ajuju
onu n’ihe bu ihe ndi e nwere ike iji gboo nsogbu ndi a ahaghi otu jenda na-enwe nke na-
egbochi njikota na mmepe obodo.

Usoro Nchocha

Usoro a gbasoro mme nchocha a bu usoro nkowa sovee. Dika Nworgu (2015) siri kowaa, udi
nchocha sovee nkowa na-eleba anya ma nchocha nke onuogugu ndji e jiri mee nchocha buru
ibu na nke di ntakiri, site n'ithoro ma nyochaa nsere a hooro site n’onu ogugu iji choputa etu
e si kee ihe omume nke ikwu na ibe nakwa mmekorita na-agakarita n’etiti mmadu a huru
anya na ndi e bu n"uche ndi mebere onuogugu nchocha.

A hooro sovee nkowa a n’ihi e lere anya na ¢ dabara adaba na nchocha a n’ihi na ndi nchocha
nwere mmasi n’'ichoputa ggbatauhie ahaghi otu nke jenda na njikota na mmepe obodo
n’okpuru ochichi Bende na Steeti Abia. Ihe kpatara e jiri horg ebe nchocha a bu n’ihi na otu
n’ime ndi nchocha a si n"okpuru ochichi Bende n’ihi ya ¢ maara nsogbu ha na-enwe n’ihe
gbasara ahaghi otu jenda. Onuogugu ndi e jiri mee nchocha a di puku isii, nari asato na iri ang
(6,840) nke gunyere ndi debara aha ha n’otu mmepe obodo nwere nke mebere okpuru ochichi
ahu. Onuogugu a bu (6,840) gunyere umunwoke di puku atg (3000) na ymunwaanyi di puku
ato nari asato na iri ang (3840) bu ndi e jiri mee nchocha a.

Tebulu 1: Onuogugu Nchocha

S/N | Onuogugu Ndi Otu Mmepe Ime Obodo Bende Debara Aha Ha
Ndi Nwoke Ndi Nwaanyi Ha Niile
1. Bende Town 350 450 800
2. I[tumbauzo 190 264 454
3. Uzuakoli 381 424 805
4, Umuhu-Ezechi 148 267 415
5. Nkpa 200 220 420
6. Ozui-Item 310 340 650
7. Igbere 246 494 740
8. Alayi 300 300 600
9. Ugwueke 205 349 554
10. | Item 370 380 750
11. Ezeukwu 300 352 652
Ha Niile 3000 3840 6840

Ebe E Si Nweta: Okpuru Qchichi Bende (2019)

Tebulu 2: Tebulu Nsere

S/N | Onuogugu Ndi Otu Mmepe Ime Obodo Bende Debara Aha Ha Ndi Eseere
Ndi Nwoke Ndi Nwaanyi Ha Niile

1. Bende Town 35 45 80

2. Itumbauzo 19 26 45

3. Uzuakoli 38 42 80

4, Umuhu-Ezechi 15 27 42

5. Nkpa 20 22 42

6. Ozui-Item 31 34 65

7. Igbere 25 50 75

8. Alayi 30 30 60

9. Ugwueke 20 35 55

10. | Item 37 38 75

11. | Ezeukwu 30 35 65

Ha Niile 300 384 684

Ngwa ndi e ji nweta njieme nchocha bu akwukwo njumaza nke isiokwu ya bu Njumaza
Ahaghi Otu Jenda na Njikota Obodo (NAOJNO). A haziri akwukwo njumaza a uzo abuo.
Nkeji nke mbu (A): Ebe a ga-esi enweta ihe niile gbasara onye oziza ajuju a. Ebe nkeji nke
abuo (B) ka a haziri uzo ato A, B, CH nke na-anochi anya ajuju nchocha ato ndi ahu e ji eme
nchocha.

Agba nke mbu A nwere ihe ise gbadoro ukwu n’ajuju nchocha nke mbu. Agba nke abuo B
nwere ajyju di ise i ga-aza gbadoro ukwu n’ajuju nke abuo ebe agba nke ato C nwerekwara
ihe ise gbadoro ukwu na ajuju nchocha nke ato

Ajumaza a nwere ajuju iri na ise (15). E weputara uso ang a ga-eji zaa ajuju ndi a ma na onye
oziza ihoro nke o kwenyere dika:

Nkwenyesilke - NI (4 marks)
Nkwenye — N (3 marks)
Ekwenyeghi —  E (2 marks)

Ekwenyeghilke —  EI (1 mark)

Ndi nchocha jiri ndi enyemaka oru nchocha mmadu ato iji kee akwukwo ajumaza nye ndi ga-
aza ya. A kowaara ndi enyemaka oru nchocha ndi a uzo kwesiri ekwesi ha ga-esi kee
akwukwo ajumaza ndi ahu.

Akwukwo ajumaza ahu di otu nari na iri asatg na ano (684) nke e biputara ma kee ndi mmadu.
Ndi nchocha jiri miin maka ajuju nchocha ma jiri nwale onuogugu maka umaokwu nchocha
a. E weere min dj 2.5 gbagoro n’ihu dika ihe nlereanya ma agaghi anabata 2.5 gbadata ala. Ebe
e jiri onuogugu a nwalere anwale wee mee umaokwu ka ¢ noro n’ogo 0.05 a huru anya.

Rizolt

n’ebe Njikota na Mmepe Obodo No.

Tebulu 3: Ogo Miin Oke na Nwunye nke Bende na Ihe na-akpata Ahaghi Otu Jenda

Ndi Nwoke Ndi Nwaanyi
S/No | Ihe Ndi Ajumaza X SD | Mkpebi X SD Mkpebi
1. Omenala 2.96 094 | A 3.01 0.98 A
2. Nkwenye 2.85 091 | A 2.88 0.93 A
Okpukperechi
3. Agughi Akwukwo 2.68 0.87 | A 2.71 0.89 A
4, Ogbenye 3.02 1.02 | A 2.99 0.99 A
5. Nkwenye Adighi | 2.72 089 | A 2.81 0.81 A
Mma maka Jenda

Tebulu (3) na-angchi anya ogo miin ndi nwoke na ndi nwaanyi bu ndi denyere aha ha n’otu
mmepe obodo Bende n’ihe na-akpata ahaghi otu jenda n’ebe njikota na mmepe obodo no. The
ise ndi a ka a tulere n’elu, akara e ji gbubie ya bu 2.50 n’isiokwu ang e ji tunyere ya. Ihe ndi a
bu 1, 2, 3, 4 na 5 nwere miin nke maaki ya 2.96, 2.85, 2.68, 3.02 na 2.72 ya na standad divieshon
bu 0.94, 0.91, 0.87, 1.02 na 0.89 n’otu n’otu maka ndi nwoke zara ajyju. Ebe otu ihe ise ndi a
nwekwara maaki bu 3.01, 2.88, 2.71, 2.99 na 2.81 ya na standad divieshon bu 0.98, 0.93, 0.89,
0.99 na 0.81 n’otu n’otu maka ndi ¢oza ajyju ndi nwaanyi.

Tebulu 4: Ogo Miin Nke Ndi Nwoke na Ndi Nwaanyi No na Bende na Ihe Nsogbu
Ahaghi Otu Jenda na-Ebute N’ebe Njikota na Mmepe Obodo No.

Ndi Nwoke Ndi Nwaanyi
S/No | The Ndi Njumaza X |SD | Mkpebi X | SD | Mkpebi
6. Esonyeghi N'ihe Gbasara Mmepe |2.88 092 | A 289 1093 | A
7. Nkwenye Okpukperechi 3.04 |1.02 | A 301 1099 | A
8. Agughi Akwukwo 299 |1.01 |A 3.03 [1.02 | A
9. Ogbenye 368 081 |A 296 098 | A
10. Nkwenye Adighi Mma maka Jenda | 2.87 | 082 | A 271 1092 | A

Tebulu 4 na-egosi ogo miin nke ndi nwoke na ndi nwaanyi denyere aha ha n’otu mmepe
obodo Bende na nsogbu ahaghi otu jenda na-ebute n’ebe njikota na mmepe obodo ng. Ihe ise
ndi a atulere n’elu nke e gbubiri maaki ya na 2.50 n’isiokwu ntunyere ang.

Ihe ise ndi a bu 6, 7, 8, 9 na 10 nwere maaki miin bu 2.88, 3.04, 2.99, 3.68 na 2.85 ya na standad
divieshion bu 0.92, 1.02, 1.01, 0.81 na 0.82 n’otu n’otu maka ndi nwoke. Ihe ise ndi a nwekwara
maaki miin by 2.89, 3.01, 3.03, 2.96 na 2.71 ya na standad divieshion bu 0.93, 0.99, 1.02, 0.98 na
0.92 n’otu n’otu maka ndi ¢9za ajyju ndi nwaanyi.

Tebulu 5: Ogo Miin E Ji Atunyere Ndi Nwoke na Ndi Nwaanyi Bende na Ihe A Ga-
Eji Gboo Nsogbu Ahaghi Otu Jenda N’ebe Njikota Na Mmepe Obodo No.

Ndi Nwoke Ndi Nwaanyi
S/No | Ihe Ndi Njumaza X | SD | Mkpebi X SD | Mkpebi
11. Ohere Agumakwukwo 297 [1.09 | A 2.98 1.01 | A
12. Inye Umunwaanyi lke 291 (099 | A 2.68 1.03 | A
13. Ohere Inwe The Onwunwe 2.84 (098 | A 2.67 091 | A
14. Nghota Ohanaeze n'lhe Ahaghi | 2.54 | 0.94 | A 2.91 099 | A
Otu Jenda na-Akpata
15. Jenda Tha Nhatanha 315 |1.02 | A 3.02 1.01 | A

Tebulu 5 na-egosi miin e ji atunyere ndi nwoke na ndi nwaanyi denyere aha ha n’otu mmepe
obodo Bende n’ihe a ga-eji gboo nsogbu a ahaghi otu jenda na-akpata n’ebe njikota na mmepe
obodo no. The ise ndi a atulere n’elu nke mgbubi maaki ha bu 2.50 n’isiokwu ntunyere ano.
Ihe ise ndi a bu 11, 12, 13, 14 na 15 nwere maaki miin ha bu 2.97, 2.91, 2.84, 2.54 na 3.15 yana
standad divieshion bu 1.09, 0.99, 0.98, 0.94 na 1.02 n’otu n’otu maka ndi ¢za ajyju ndi nwoke.
Ihe ise ndi a nwekwara miin bu 2.98, 2.68, 2.67, 2.91, na 3.02 ya na standad divieshon bu 1.01,
1.03, 0.91, 0.99 na 1.01 n’otu n’otu maka ndi oza ajuju ndi nwaanyi.

UO 1: E nweghi ihe a hyru anya bu ndiiche di n’etiti akara miin ndi nwoke na ndi nwaanyi
zara ajyju n’ihe na-ebute ahaghi otu jenda n’ebe njikota na mmepe obodo no.

Tebulu 6: Nnwale Umaokwu Ndi Nwoke na Ndi Nwaanyi Zara Ajuju Onu N’ihe
Na-Ebute Ahaghi Otu Jenda N’ebe Njikota na Mmepe Obodo No.
Otu N X SD t-amw | t-akara nweta | Ogo Akara | df Mkpebi
Nwoke [300 |296 |1.01 |1.17 1.96 0.05 682 | Nnabata
Nwaanyi | 384 3.02
Ha Niile | 684

Tebulu - (6) na-egosi nnwale umaokwu (an) e ji achoputa ndiiche ndi n’etiti akara miin ndi
nwoke zara ajyju onu na ndi nwaanyi zara ajuju onu n’ihe na-ebute ahaghi otu jenda n’ebe
njikota na mmepe obodo no. Akara e ji mee mgbako na mwepu (an) bu 1.17 n’ogo 682 ogo
nnwere onwe (ono) na 0.05 ogo iriba ama (oia).

Ebe akara mgbako na nwepu bu (an) 1.17 di obere karia akara e nwetara bu 1.96, a nabatara
umaokwu di na nchocha. E nwere ike ichikota ya si na o nweghi ndiiche a hury anya di n’etiti
ndi ¢za ajuju nwoke na ndi ¢oza ajyju nwaanyi n’ajyju ihe na-ebute ahaghi otu jenda n’ebe
njikota na mmepe obodo no.

UO2: E nweghi ndi iche a hury anya n’etiti akara miin ndi ¢za ajuju nwoke na ndi oza ajuju
nwaanyi n’ajyju nke bu nsogbu ahaghi otu jenda na ebute n’ebe njikota na mmepe obodo no.

Tebulu 7: Nnwale Umaokwu Nke Ndi Oza Ajuju Ndi Nwoke na Qza Ajuju Ndi
Nwaanyi N’ajuju Nke A Bu Nsogbu Ahaghi Otu Jenda Na-Ebute N’ebe Njikota na Mmepe
Obodo No.

Otu N X SD t-amw | t-akara nweta | Ogo Akara | df Mkpebi
Nwoke 300 |299 |1.04 |1.17 1.96 0.05 682 | Nnabata
Nwaanyi | 384 | 2.78
Ha Niile | 684

Tebulu 7 na-egosi nnwale ymaokwu na-egosiputa ndiiche di n’etiti akara miin e ji a tunyere
ndi oza ajuju ndi nwoke na ¢za ajyju ndi nwaanyi n’ajyju nke a bu nsogbu ahaghi otu jenda
na-ebute n’ebe njikota na mmepe obodo no.

Akara e ji mee mgbako na nwepu bu (an) 1.17 n’ogo nnwere onwe (ono) bu 682 na ogo iriba
ama (oia) 0.05. Ebe an bu 1.7 di obere karia nke e nwetara bu 1.96; a nabatara umaokwu di na
nchocha a. E nwere ike isi na o nweghi ndiiche a huru anya n’etiti akara miin e ji atunyere ndi
oza ajyju ndi nwoke na oza ajyju ndi nwaanyi n’ajuju nke a bu nsogbu ahaghi otu jenda na-
ebute n’ebe njikgta na mmepe obodo no.

UO3: E nwere ndiiche a huru anya putara n’etiti akara miin e ji a tunyere ndi oza ajyju ndi
nwoke na ¢za ajuju ndi nwaanyi n’ihe ndi a ga-eji gboo nsogbu ndi ahaghi otu jenda na-ebute
n’ebe njikota na mmepe obodo no.

Tebulu 8: Nnwale Umaokwu Ndi Oza Ajuju Ndi Nwoke na Qza Ajuyju Ndi
Nwaanyi N’ihe Ndi A Ga-eji Gboo Nsogbu Ndi Ahaghi Otu Jenda Na-Ebute N’ebe Njikota
Na Mmepe Obodo No.

Otu N X SD t-amw | t-akara nweta | Ogo Akara | df Mkpebi
Nwoke |300 |2.88 |[1.01 |1.17 1.96 0.05 682 | Nnabata
Nwaanyi | 384 | 291
Ha Niile | 684

Tebulu - (8) na-egosi nnwale umaokwu (an) e ji achoputa ndiiche ndi n’etiti akara miin ndi
nwoke zara ajyju onu na ndi nwaanyi zara ajyju onu n’ihe a ga-eji gboo nsogbu ndi ahaghi
otu jenda na-ebute n’ebe njikota na mmepe obodo no. Akara e ji mee mgbako na mwepu (an)
bu 1.17 n"ogo 682 ogo nnwere onwe (ono) na 0.05 ogo iriba ama (oia).

Ebe akara mgbako na nwepu bu (an) 1.17 di obere karia akara e nwetara bu 1.96, a nabatara
umaokwu di na nchocha. E nwere ike ichikota ya si na o nweghi ndiiche a huru anya di n’etiti
ndi oza ajyju nwoke na ndi 0za ajyju nwaanyi n’ihe a ga-eji gboo nsogbu ahaghi otu jenda na-
ebute n’ebe njikota na mmepe obodo no.

Nkata Ihe a Choputara

O bu uche ndi oza ajuju nwoke na nwaanyi ng na Bende (tebulu 3) na ihe na-akpata ahaghi
otu jenda gunyere omenala, okpukperechi, nwkenye, agughi akwukwo, ogbenye na ihe ndi
0z0. Ihe nchoputa ndi a dabanyere n’ihe Azikiwe (1992) kwenyere onye choputara otutu
omenala na nkwenye ka na-emetuta onodu umunwaanyi ebe ¢ di ukwuu na ebe ¢ di njo. Ihe

Azikiwe kwuru n’elu na-akowa na a haziri obodo ka ¢ na-akwanye umunwaanyi na-amanye
ha ikwenye n’oru obula obodo nyere ha; ¢ buru godu mgbe na-enweghi ihe obula kpatara
ahaghi otu megide umunwaanyi. Aguene (1999) ikwenyere na nke a kowara na ¢ bu nsogbu
oha na eze nke o kowara na ¢ bu idachapu n’ihe oha na-eme ha kwenyere na ya ma hu ya
n’anya. Ikwenye na nke a, Aguene (1999) choputara na n'obodo uwa nke ato, ymunwaanyi
dika oti nwere obere uru ha bara n’agbanyeghi na ha na-aru oru otutu awa karia umunwoke.
Onodu di etu na-ewebata ogbatuhie n’ebe nhatanha jenda ng n’obodo n’ihi ¢ bu ihe doro anya
n’ezie na nkwenye na omenala bu otu n'ime nsogbu ahaghi otu jenda na-ebute n’ime ime
obodo ndi a.

O bu uche ndi ¢za ajuju nwoke na nwaanyi na n’okpuru ochichi Bende (tebulu 4) na nsogbu
ahaghi otu jenda na-ebute gunyere, etinyeghi aka na mmepe obodo, nkwenye okpukperechi,
agughi akwukwo, ogbenye, ikpo ekwo nku n’ihe gbasara jenda na ihe ndi ¢z¢. Nchoputa a
dabara n’ihe Eitzen na Baca-Zinn (2003) kwuru bu ndi choputara na ymunwoke bu ndi a na-
asi na ha bu ndi ji okwa na gnodu kachanu n’ebe ndi na-aru oru n’ala anyi no; aka oru ndi
kachanu nakwa ezigbo oru ndi kachanu. The ndi a niile a na-anapy umunwaanyi na-ebute
mmegbu na nledeanya. [ji kwenye n’ihe a kwuru n’elu, Nwakoby (2003) choputara n’odinala
obodo anaghi enye umunwaanyi ohere agumakwukwo di nhatanha ka nke ndi nwoke. Dika
o siri kwuo, agumakwukwo bu maka ndi nwoke naani ebe ndi nwaanyi kwesiri ino n'ulo na-
enye aka n’oru ulg. N’agbanyeghi na a na-emegbu umunwaanyi emegbu ma na-eleda ha
anya, dika ndi na-adighi mkpa n’obodo, ma n’ihi nnukwu umeali, ugwu na nsopuru ha nwere
n’ebe ymunwoke no nke mere ha ji ahuta umunwoke dika chi ha huru anya ha na-efe ofufe
nke a emeghi ka agumakwukwo umunwaanyi kwusi naani n'uspekwu na imu nwa dika e si
ekwu ya oge niile. O bu ihe doro anya n’ezie na ikpo ekwo nku n’ihe gbasara jenda bu otu
n’ime nnukwu nsogbu ahaghi otu jenda na-ebute n’ime ime obodo ndj a.

O bu uche ndi ¢za ajyju ndi nwoke na ndi nwaanyi na Bende (tebulu 5) na ndozi nsogbu
ahaghi otu jenda nke gunyere inwe ohere agumakwukwo, ikwalite umunwaanyi n’aka oru
maobu izu ahia, inye umunwaanyi ohere inwe aku na uba, maobu iketa oke n’ezi nna ha,
igbasa ozi oha na eze gwaa ndi mmadu nsogbu ahaghi otu jenda na-ebute, jenda iha nhatanha
na ihe ndi 0zo. Nchoputa a dabara n’ihe Ugwu (2010) kwuru onye choputara na ymunwaanyi
enweghi ikikere inwe ala na aku na uba ndi 0zo. The di n’elu kowakwara na ebe uche
umunwaanyi na-adikari n’oru ha n’ebe mmepe na gganiihu obodo bu nke di ala. Q na-atunye
aro na ndi goomenti ga-agba mbo hibe otu ga na-ahu na e nwere nhatanha jenda n’obodo
anyi. Q na-atunyekwa aro na goomenti ga-emezu atumatu niile ga-echekwa ike umunwaanyi
megide ogbaghara, ikato uzo omenala na odinala obula na-emegide umunwaanyi. O bu ihe
dorola anya na ohere inwe ala na ihe onwunwe ndi 9zo n’ala anyi bu otu nsogbu ahaghi otu
jenda na-ebute n'ime ime obodo ndi a.

Nchoputa umaokwu nke mbu (tebulu 6) na ihe na-akpata ahaghi otu jenda n’ebe njikota na
mmepe obodo ng na-egosi na omenala, agughi akwukwo na ndi 9zo bu ihe na-akpata ahaghi
otu jenda. Rizolt na-egosi n’etiti ihe ndi 0zo na ihe a e kwuru n’elu bu ihe na-ebute nsogbu
ahaghi otu jenda na-emetuta ndi mmadu bi n’ime ime obodo n'uzo di njo.

Nchoputa umaokwu nke abuo (tebulu 7) na nsogbu ahaghi otu jenda na-ebute n’ebe njikota
na mmepe obodo ng na-egosi na ikpo ekwu nku n’ihe gbasara jenda, nkwenye okpukperechi
na ndi 9zo bu nsogbu ahaghi otu jenda. Rizolt na-egosi na nsogbu ndi a na-egbochi ndi
mmadu ing na-aputa ma na-esonye n’ihe a na-eme nke na-ebute uto na mmepe obodo.

Maka umaokwu nke ato (tebulu 8) nchoputa na-egosi na-enweghi ndiiche a huru anya n’etiti
ndi ¢za ajyju n'ihe gbasara uzo a ga-esi dozie nsogbu ahaghi otu jenda. Rizolt na-egosi na
ufodu ihe ndozi ndi a gunyere ohere agumakwukwo, nhatanha jenda na ndi 9zo, ndi ga-ebute
udo, idinotu na mmepe na obodo anyi.

Mmechi

Ahaghi otu nke jenda bu ihe a mara nke oma n’obodo anyi okachasi n’okpuru ochichi Bende
nakwa n’ala anyi niile. Baumann (2000) kowara na mmekorita jenda na-emetuta, nchekwa
ezinulg, odimma ezinulg, atumaty, nchekwa na otutu ihe ndi 9zo gbasara ndu. Nke a na-egosi
na ahaghi otu jenda na-acho ikowa oru diiri okike mmadu obula ma nwoke ma nwaanyin’oha
ma n’omenala obodo obula. Q bu ihe doro anya na ahaghi otu jenda bu otu n’ime nnukwu
nsogbu ndi na-emetuta njikota obodo na mmepe obodo. Nke a bu onodu ebe na-enweghi
nhatanha n’etiti ndi nwoke na ndi nwaanyi n’obodo. E nwere ike ihuta ahaghi otu jenda site
n’omenala, nkwenye, okpukperechi, nkwenyesike na jenda, ogbenye na ndi ¢z9. Site n’ihe
niile ndi a ¢ bu ihe doro anya n’ezie na ahaghi otu jenda bu ihe di adi n’obodo. N’agbanyeghi
nke a, nhatanha jenda bu ihe a choro n’obodo maka njikgta na mmepe obodo.

Aro
Site n’ihe ndi nchocha a choputachara, ndi nchocha tunyere aro ndi a:

° E kwesiri inwe ohere agumakwukwo di nhatanha maka jenda obula nke ga-enye
umunwaanyi ohere itinye onu n’okwu gbasara mmepe obodo n’ala anyi gbaa gburu
gburu.

. E kwesiri inwe nhatanha jenda nke ga-enye aka n'uzo di ukwuu inye jenda obula
ikikere di nhatanha n’ihe gbasara ohere ory, iketa oke nna, oru ochichi na otutu ndi
0z0 n’obodo na okpuru ¢chichi a.

Nke a ga-ebelata ma o buru na ¢ gaghi akwusicha mmegbu na nleda anya na-aga
n’obodo ndi a di n’okpuru ¢chichi Bende nakwa ebe ndi 9zo n’ala anyi.

